Tillögur um breytingar á

Skáklögum Skáksambands Íslands
 3. grein.
Skákþing Íslands skal haldið ár hvert. Stjórn Skáksambands Íslands sér um framkvæmd þess.  Keppt skal í eftirtöldum flokkum:
a)  - e)
f)    Pilta- og stúlknaflokki.
g)    Barnaflokki. 
  
8. grein.
Unglinga- og barnaflokkar
Í unglingaflokki eiga þátttökurétt þeir sem verða 20 ára á almanaksárinu og yngri.  Í drengja-og telpnaflokki keppa 15 ára og yngri á almanaksárinu.  Í pilta-og stúlknaflokki keppa 13 ára og yngri á almanaksárinu. Í barnaflokki 11 ára og yngri á almanaksárinu.
Greinargerð.

  Með vísan til öflugs barnastarfs um allt land og mikillar fjölgun í barna- og unglingaflokkum í skák, telja flutningsmenn æskilegt að fjölga barna- og unglingaflokkum á Skákþinginu um einn, sbr. tillöguna og breytast greinar 3 þar sem kemur inn nýr f flokkur og neðri bókstafir breytast til samræmis og inn kemur ný setning í 8. grein þar sem aldur flokksins er skilgreindur á sama hátt og aðrir aldursflokkar og gefið nafn.
 
20.grein.
Stjórn Skáksambandsins skal árlega skipa sérstaka mótsstjórn sem sker úr um lögmæti keppenda ef beiðni um athugun á lögmæti viðkomandi liggur fyrir eða ef kæra berst mótsstjórninni. Beiðni um athugun og/eða kæra skal berast mótsstjórn, eða skákstjórum fyrir hennar hönd, áður en keppni lýkur í þeirri umferð sem ólöglegur keppandi telst hafa teflt í. Mótsstjórn skal kynna framkomna kæru eða beiðni því félagi sem teflir fram keppandanum og gefa félaginu stuttan frest til að koma fram andmælum. Úrskurður skal liggja fyrir áður en næsta umferð mótsins hefst. Úrskurðir Mótanefndar skulu rökstuddir og afrit þeirra afhent báðum málsaðilum innan klukkustundar eftir að úrskurður hefur verið kveðinn upp. Ef keppandi er úrskurðaður ólöglegur er dreginn einn vinningur frá liði hans fyrir hverja viðureign sem hann tekur þátt í. Úrskurði mótsstjórnar má skjóta til Dómstóls SÍ og skulu slík erindi hafa verið send Dómstólnum innan þriggja sólarhringa frá upphafi þeirrar umferðar, sem keppandinn var á meðal þátttakenda. Dómur Dómstóls S.Í. skal liggja fyrir eigi síðar en 5 sólarhringum eftir að erindið barst. Skákstjóri úrskurðar um önnur vafaatriði.
Greinargerð.

  Mikilvægt er að úrskurðaraðilar SÍ fylgi almennum viðurkenndum málsmeðferðarreglum í úrskurðum sínum.  Flutningsmenn telja að skort hafi upp á þetta og því nauðsynlegt að setja þetta berum orðum inn í lögin svo farið sé eftir því sem þekkist í þroskaðri þjóðfélögum.  Að öðru leiti þarfnast tillagan ekki frekari útskýringa, en vísað er til máls á síðasta Íslandsmóti skákfélaga.

formaður.
